
Predmet ovog istraživanja bile su morfološke karakteristike i motoričke sposobnosti djece uzrasta 6-7 godina romske i neromske populacije. Problem ovog istraživanja predstavljale su razlike u dimenzionalnosti istraživanih prostora djece  uzrasta 6-7 godina romske i neromske populacije. Osnovni cilj istraživanja bio je definiranje i utvrđivanje razlike u dimenzionalnosti motoričkih sposobnosti i morfoloških karakteristika dječaka i djevojčica uzrasta 6-7 godina, romske i neromske populacije. Istraživanje je provedeno na uzorku od 68 dječaka i 70 djevojčica romske i 70 dječaka i 70 djevojčica neromske populacije osnovnih škola Tuzlanskog kantona. Primjenjeno je dvanaest (12) varijabli morfoloških karakteristika i petnaest (15) varijabli za procjenu motoričkih sposobnosti. Istraživanje je imalo je transverzalni karakter. Na osnovu cilja, postavljenih zadataka i hipoteza izvršen je odabir adekvatnih metoda za obradu podataka. Faktorskom analizom utvrđena je struktura motoričkih sposobnosti i morfoloških karakteristika ispitivanog uzorka. Multivarijantnom i univarijantnom analizom varijanse (MANOVA i ANOVA) utvrđene su statistički značajne razlike među ispitivanim grupama dječaka i djevojčica u istraživanim varijablama, kao i doprinos istraživanih varijabli razlikovanju ispitivanih grupa. Analizom rezultata multivarijantne analize varijanse jasno se vidi da među ispitivanim grupama dječka i djevojčica romske i neromske populacije postoji statistički značajna razlika (p=0,00) u većini izmjerenih dimenzija morfoloških karakteristika i motoričkih sposobnosti.

